
A MI KO FOL MANGUPI 
BOLJE S IGURNI  LANCI  

NEGO UPITNA SLOBODA  



 

O AUTORU 
 
Hvala svim prijateljima jer ste mi pomogli  
da postanem ovo što jesam. 
  
Bez vaše podrške moj život bi bio sputan 
strahovima i nekom pripadnošću, a ja bih danas 
bio neka potpuno drugačija osoba. 

PREDGOVOR  
  

Ako svijet ima budućnost, ona će ličiti na ideju 

koju je nosila Republika Jugoslavija, više nego 

na bilo koju do sada poznatu zemlju, državu ili 

društveno uređenje. 



 

SADRŽAJ  
  

Ova knjiga je skup tekstova i crteža nastalih 
u posljednjih 25 godina. 
  
A, naslov knjige je u stvari, moj doživljaj 
vremena u kome živimo. 

6 5 
10.2005  



 

RAZLOG 
  

Mi smo usamljeni u Sunčevom sistemu, 

i preostaje nam jedino živjeti i sarađivati  

kroz miroljubivu koegzistenciju. 

8 7 08.2005 

IGRA 
NE BOJMO SE NEIMAŠTINE I BIJEDE,  

JER SVE REVOLUCIONARNE IDEJE  

NASTALE SU BAŠ U TAKVIM USLOVIMA. 

10 

KAKO SAM POSTAO 

MIL IONER 
  
VRIJEME IDE, A JA SE SVE ČEŠĆE SJETIM TITA  
KOJEM SAM U ONO DOBA NALAZIO MILION MANA. 
  
DANAS, UZIMAM ČITAV TAJ MILION NA SEBE. 
  
I ... ZNAM DA NISAM SAM. IMA JOŠ MILIONERA ... 

I ZGUBLJENOST  
  

ZA SVE BUDALE KOJE SU DANAS USPJEŠNE,  
SVI SNOSIMO DIO KRIVICE. 
  
ONI NISU NAPRAVILI HAOS U KOJEM ŽIVIMO,  
VEĆ SU PROIZVOD HAOSA KOJI SMO NAPRAVILI MI, 
OKREĆUĆI SE JEDNI PROTIV DRUGIH. 
  
ONI SE SAMO ODLIČNO SNALAZE U NAŠOJ IZGUBLJENOSTI. 

ISTORIJA SE  

NE PONAVLJA  
 VEĆ MI, LOŠI ĐACI PONAVLJAMO ISTORIJU 
  
Baš svijet misli na nas i istražuje načine kako da nam 
pomogne. Eto Sirija se smiruje - poravnata, Ukrajina je 
skoro pa završena, a Palestina u punom jeku. 
  
Zato se na Balkanu vrše pripreme za ponovno otvaranje 
radova. 
  
Balkan ostaje, najplodniji teren za strane ulagače vojnih 
industrija, različitog geografskog porijekla. 
  
Pripremimo se još jednom da nam kažu da smo sami 
krivi, i kako nam prije nije bilo dobro. 
  
Najviše se treba plašiti da će nas, „saveznici” sa obadvije 
strane, braniti do kraja. 
  
Doduše, važno je da imamo pomagače, jer sve ostalo mi 
možemo jedni drugima lako uraditi. 
  
Mi to najbolje znamo, jer mi smo ponavljači. 
  
Na kraju, naše neznanje je najbolji saveznik svakoj budali 
koja prolazi Balkanom. 14 13 

MI SMO TU  
DA SE SLUČAJNO ŠTA DOBRO NE BI DESILO ! 

  
  
  
  
  
  

KOMUNISTIČKA PARTIJA, I SVE OSTALE PARTIJE  
FORMIRANE IZ NJE RASPADOM JUGOSLAVIJE 

NEKADA I  SADA 
 

TEŽE JE DANAS SA OVIM  

NOVOKOMPONOVANIM NORMALNIM,  

NEGO PRIJE SA PRAVIM BUDALAMA! 

16 15



 

NA BRDOVITOM 

BALKANU 
 
Imali smo prilike da napravimo svoj zupčanik, ali su nas 
nekako ubijedili da je bolje da se razvalimo ... i da samo 
podmazujemo, kažu tu smo najbolji ?! 

  
A, da ulja slučajno ne bi nestalo ... podijelili su nas na 
partizane, četnike, ustaše i još neke ..., ako treba još i 
sitnije.   
  
I dok se mi dijelimo prostom diobom, poput ameba, oni 
se udružuju, postaju sve sigurniji u svoj uspjeh, postaju 
giganti, dinosaurusi.  
  
A, najčudnije je da niko od tih što nas dijele, niti je sa 
Balkana, niti je normalan.  

18 17 
12.2016 



 

PROŠLOST BUDUĆNOST  

Ako uspijete da zamislite sve materijalno što 
vam nedostaje da biste bili zadovoljni, znači 
da ste spremni i jaki da zakucate na vrata 
razumijevanja. 
  
Kada prođete ta vrata, vi ste slobodni.   
U tom beskrajanom prostoru sve se mijenja, 
jer odjednom imate vremena za sve. 
Postajete smireni i zadovoljni, a život postaje 
divan.   
  
Tako rasterećeni, počinjete da razmišljate i to 
razmišljanje vam se sve više sviđa. 
Povezujete stvari za koje vam se činilo da 
nemaju nikakve veze.  
  
Sve više vas obuzima razmišljanje, i to postaje 
igra u kojoj uživate. U toj igri, pitanja i odgo-
vori nisu suprotstavljeni, već pomažu se 
međusobno. 
  
Oslobođeni materijalnog, bez nervoze dišete. 
  
Beskrajni prostor razumijevanja ispunjen je 
vrijednostima za koje niste ni znali da postoje; 
tada vam ideje naviru, a vi dobijate ogromnu  
  

želju da ih realizujete.  
I gle, odmah prepoznajete koje su za vas, a 
koje ne. 
  
Zapisujte ih, crtajte, skicirajte, pjevajte, na bi-
lo koji način oblikujte ...  
  
I igrajte se sa njima.  
Pustite maštu da luta, a vi je samo pratite i 
zapisujte sve što ona radi. 
  
Da li ćete imati dovoljno vremena za realiza-
ciju? 
  
Pa - počnite, jer tek na kraju ćete znati da li 
ste počeli na vrijeme.  
  
Ohrabrujuće je to da su mnogi prije nas u 
tome uspjeli. 
  
A bogatstvo koje ste zamislili na početku je 
stvarno, i vrijedi samo ako izađete u taj pro-
stor. 
  
Svojim radom i svojim primjerom ohrabrite 
druge! 

BOGATSTVO STEČENO ZAMIŠLJANJEM NIKO VAM NE MOŽE UKRASTI 
  

ZAMIŠLJANJE  JUČE 

Državu su stvorili oni koji su bili u šumama 4 godine. Radili su sa 
entuzijazmom, i vjerovatno napravili najbolje što su mogli i znali.   
  
Cijelo vrijeme država je štitila sve svoje građane, i neki rezultati su se 
vidjeli. 
  

DANAS 

Tu istu državu srušili su oni iz toplih domova, edukovani, u dobrim 
životnim uslovima, pomognuti novcem iz inostranstva, bivši funkcioneri, 
odnosno spavači, radeći u diplomatiji,  uglavnom u razvijenim zemljama.   
  
Na svakoj strani su pronađeni disidenti, i onda svi zajedno su imali samo 
jedan zadatak—da ništa ne funkcioniše. Evo, sve vrijeme oni to odlično 
rade, a rekli su da će napraviti bolje? 
  
Plaćeni su da nađu saradnike koji su, do sada, to već organizaciono 
napravili na nekoliko nivoa, tako da, bilo kakva promjena na bolje, nije 
moguća. 
  

SUTRA 

Demografski totalno uništeno područje. Neorganizovani, zavađeni, bez 
potencijala da se stvori neka nova ideja koja bi područje ojačala 
potencirajući sličnosti, zajedničku sudbinu, i želju za slobodom i 
prosperitetom. 
  

Slijede nove podijele, samo o njima još nismo obaviješteni! 
  

A narod ko narod, uzda se u poštene izbore, i nada se promjenama. 

VREMEPLOV 

JA SAM TE NAPUSTIO  

KADA JE MENI BILO NAJTEŽE,

A POSLIJE SAM SHVATIO, 

TEBI JE BILO MNOGO TEŽE.  

09.2013 09.2002 



 

IZMIŠLJENA PRIČA 
  
Dolazi delegacija političara sa Balkana. Mediji prenose uživo, i svi su 
dobro raspoloženi.  Još jedan običan prijem delegacije neke male zem-
lje u Bijeloj kući.  Zabrinutih lica, političari pozdravljaju prisutne i ulaze 
u Bijelu kuću. 
  
Prva vrata desno je sala za projekciju - media room. Svi sjedaju, gase 
se svjetla i počinje film. 
1963, Dalas –  Atentat na Kenedija. 
Snimano iz ugla iz kojeg se vidi ko je pucao, i kako se sve desilo.  
  
Pale se svjetla, iza ekrana izlazi stariji gospodin, i prilazi delegaciji.  
Imaju priliku da ga upoznaju lično – to je čovjek koji je ubio Kenedija.  
Prestravljene delegacije se zatim penju na sprat, i počinju pregovori. 
  
U pregovorima, Washington uvijek traži više nego što je tražio juče.  
Mnogo više nego što su ljudi bili spremni da daju.   U tim prelomnim 
situacijama, dolazi čovjek kojeg su maločas upoznali.  Ulazi u prostori-
ju, donosi kafu, toplo se smiješi gostima, i kaže tiho, ugodnim tonom -  
ne brinite, biće sve u redu.  
  
Gospodin izlazi, a u nastavku pregovora delegacija pristaje na sve što 
se od njih traži. 
  
Odlaze sretni, misleći da su dobili garancije za mir, a mediji prenose da 
će svi problemi i nesuglasice biti riješeni. 
Delegacije se vraćaju na Balkan. 
  
 Tako je počeo rat. 

26 25 

NEPODIJELJEN GRAD 

KRIZNI ŠTAB 1940-1945 
P L A N D E M I JA  N I J E M A C A  

Ambulantna kola usred šume, a u šumi opkoljeni 

partizani, ranjenici, ali i seljaci u zbijegu. 

  

Medicinsko osoblje upravo završava vakcinaciju 

većeg dijela partizana protiv najezde Nijemaca. 

  

Napokon, stvoren je imunitet krda. 

  

Vrhovni komandant šalje tek vakcinisanog kurira 

da traži predaju Nijemaca. 

  

U međuvremenu, medicinsko osoblje sjeda sa 

borcima uz vatru da se malo opuste.  Odnekud se 

stvori harmonika, i spontano počeše slavne 

pjesme o zdravstvu. 

  

Sve se dešava u toku velike ofanzive, dok se 

šumom širio ogroman strah od dolaska Nijemaca. 

Evo dolaze, čuju se već i glasovi.  Razaznaju se 

likovi vojnika spremnih na prvi udar. 

  

Ali ... Nijemci zastaju zbunjeni!? 

  

Prizor kao iz bajke. 

  

Ranjenici nasmijani odmotavaju zavoje, oko 

logorskih vatri roštilji, peče se jagnjetina. 

Narod u zbijegu poče da otvara boce sa 

alkoholom. 

  

Komandant naređuje- skidajte maske, a borci 

ozarenih lica zapjevaše - jači smo od sudbine. 

  

Tito, sa zaporkom u ruci sav izboden vakcinama, 

dovikuje Nijemcima - pazite na socijalnu 

distancu. 

  

Nijemci stadoše kao ukopani. 

  

Virusolog Dr. Ribar se nasmija, i doviknu kriznom 

štabu - samo čvrsto momci! 

  

Četiri godine je trebalo da Nijemci shvate da su 

partizani vakcinisani. To ih je administrativno 

dotuklo. 

  

Isto se dešavalo na Ruskom frontu, u Kini, kažu i 

u Evropi ... I na samom kraju, maltene zadnji dan, 

uz pomoć Amerike, fašizam je poražen. 

  

(po sjećanju autora, inače bliskog saradnika Josipa 

Broza.) 30 29 

06.2020 



 

R E K V I J E M  
ZA MOZAK I RAZUM  U A –molu 

  
Zbog tebe smo bili drugačiji od svega što postoji u ovom našem svijetu.  
Pronalazeći sva rješenja, dao si nam šansu da razumijemo. 
Bio si tako potreban, mnogo smo te voljeli i cijenili. 
  
Bio si tražen i poštovan.   
Sa tobom smo mnogo toga prošli i naučili, mnogo si nam pomogao. 
  
Ti si nam dao prostor za maštu, i razvijao nas kroz taj prostor. 
Dao si nam priliku da biramo i da osjećamo kako rastemo. 
  
Oh, kako smo uživali s tobom dok smo gradili svoje stavove. Hvala ti. 
  
Onda su nas ubijedili da nam ti više nisi potreban, da će novac donijeti 
sva potrebna rješenja...  I mi smo povjerovali.  
  
To je bio razlog da te onako lako odbacimo i zaboravimo. 
  
A sada ni rješenja, ni para. Skroz napušteni. 
  
Bijemo se oko novca, jer ga nema dovoljno, kako su nam rekli. 
Prevareni smo. Tako nam i treba. Ko nas jebe! 
  
Pitam se gdje si ti sada, šta radiš bez nas, kako provodiš vrijeme. 
Smiješ li nam se, ili nas žališ? 
  
Da li si našao nekoga kome možeš biti od koristi? 
Mi sanjamo dan kad ćeš nam se vratiti, i pokazati put. 
  
A ... da li ti to uopšte namjeravaš? 
 
 

32 31 

FROJD ŠESTO ČULO 

 ODZVONILO JE 

GLUPANIMA 
  

SVE ŠTO MOŽE RAZVITI MOZAK  

ODAVNO JE PROGNANO IZ CIJELOG SVIJETA 

  

KAO ODGOVOR NA TO  

DOLAZI DO POBUNE MOZGOVA 

ALI NE ZATO ŠTO SMO SVJESNI, 

VEĆ ZATO ŠTO ORGANIZAM SAM SEBE BRANI. 

PONUDILI BUDALI DA BUDE NORMALAN, 

ALI  KADA JE VIDIO ČEGA SVE MORA DA 

SE ODREKNE, 

GLATKO JE ODBIO! 

RODITELJSKA 

LJUBAV 
 
Nakon razvoda braka roditelja, djeca su zbunjena  

jer im roditelji ne dozvoljavaju da se druže,  

da zajedno maštaju, i zamišljaju jedan bolji svijet. 

38 37 

08.2023 



 

BALKAN 
 
Ne ide naprijed jer su ga huligani vratili toliko u prošlost,  

da se sad nalazi u vremenu kad točak još nije izumljen.  

  
A bez točka, stvarno je teško ići naprijed. 

40 39 

03.2016 



 

SCENARIO  

ZA NEKI BUDUĆI FILM 
NEKU PREDSTAVU, IGROKAZ, PUTOKAZ ILI NEŠTO SLIČNO  
  
Mi, hrabri i jedinstveni narodi Balkana odbili smo da 
budemo iskorišteni za tuđe interese, i sve smo izdržali u ime 
novih generacija, i međusobne ljubavi naših naroda. 
  
Mi smo prkosili vanjskim pritiscima u tim zlim vremenima, i 
bili smo jedinstveni baš kao što smo uvijek bili u filmovima. 
  
Ne, mi nismo htijeli ni Istok ni Zapad, ni Sjever ni Jug. 
  
A to je bilo lako jer ( tada ćemo tako govoriti ) među nama 
nije bilo kvislinga, petokolonaša, špijuna, izdajica, prodanih 
duša, lopova, plaćenika, šljama, smeća, šupaka... 

Moram ti ovo reći prije nego što odem za 
tobom. 
  
Mislio sam da te vrijeme pregazilo, jer nisi mi 
baš ličio na mangupa.   
  
Nisi bio zajeban, nikada te nisam vidio u 
farmerkama, nikada sa rajom u kafani.  Nikada 
pijanog, ili da radiš nešto kontra zakona ili čak 
društvenih normi.  Nikada nisi pravio frku, 
smirivao si svaku situaciju. 
  
U stvari, bio si dobar otac. 
  
Nisam znao kako i koliko si sebe izgradio, jer tada 
to nisam ni razumio, a bio sam ubijeđen da sam 
pametan, čak pametniji od tebe. Sve što sam 
mislio o tebi i tvojoj generaciji mi je više izazivalo 
smijeh, nego ponos. 
  
Možda se ti sada sa svojom rajom smiješ meni, 
nama ... 
  
I evo, nakon toliko godina ponovo pričam s 
tobom, i sada ti kažem da ti se divim.   
  
I tebi i tvojoj generaciji.  Sramota me što tek 
sada to kažem, ali to je težina kazne.   
  
Imao si troje djece, a ja jedno. 
To je možda pravi omjer koliko si puta bio bolji 

od mene, a ja tek sada shvatio ... 
Sa svojom rajom si, hrabro i iskreno, učestvovao 
u izgradnji jednog sistema, a ja zajedno sa 
većinom moje raje, to sam potpuno izbjegao.   
  
Eto, mi smo sada razbacani po svijetu, i foliramo 
jedni druge kako smo fol dobro prošli, i kako smo 
se snašli. 
  
Ostavili ste nam nešto što je trebalo razvijati, 
poboljšavati.  Nisam to shvatio, kao ni mnogi oko 
mene. Tako smo lako odustali, da na 
grandioznim temeljima koje ste nam ostavili, 
napravimo sigurno i ugodno mjesto za 
organizovan život. 
  
U jednoj, tako suludoj ravnodušnosti, posmatrao 
sam kako se ruše sve vrijednosti tvoje 
generacije.  A dok su rušili, pljuvali su vas, a mi 
gledali i šutili.  
...................................................................... 
 U ovim tačkicama, Stari moj, ima mnogo boli 
koju ja ne znam saopštiti. 
  
Vi ste nama ostavili državu, a mi svojoj djeci 
ništa. 
  
Eto, zato vam se divim, Stari moj. 
  
I .... znam da vam naše izvinjenje,  ama baš ništa 
ne znači. 

I ZV IN I ,  STARI  MOJ 

44 43 



 

BORIMO SE  
Borimo se za prava životinja, a mačke i pse kastriramo, 
Pse vežemo lancima i guramo ih u borbu. 
Režemo im uši i repove, a u šetnju vodimo na svilenoj uzici, 
dok male pse meljamo po rukama. 
  
Ptice držimo u kavezima, mačke nosimo u kutijama. 
Konje vozimo u auto-prikolicama, 
kasnije ih malo tučemo na trkama. 
  
A sve to vrijeme, riba sama, u tegli punoj vode. 
  
Borimo se protiv mrava, buba, miševa i komaraca ... 
A voće i povrće posipamo raznim otrovima 
i borimo se protiv biljaka sa sjemenkama. 
  
Borimo se za ljudska prava, i prava čitavih naroda,  
za samostalnost žene i njenu neovisnost od muškarca. 
U toj borbi idemo dalje ... Mi uvijek idemo do kraja. 
Borimo se za slobodu djeteta da samo bira ko će mu biti majka. 
  
I ja se borim, kada sve ovo vidim, borim se da dođem do daha.  

SVE ŠTO RADIMO DRUGIMA, 

JEDNOGA DANA RADIĆEMO SAMI SEBI 

  

I OPET ĆEMO KRIVITI DRUGE ... 

NAJEBO JE  

KO MISLITI PROBA 
 

Smirite se, ne brinite 
sve ovo vam samo liči na veliku frku, 
 prestaće čim svo zlato sa zapada pređe na istok. 
  
Refren: 
A da bi nama skrenuli pažnju, neke zemlje vrte na ražnju, 
dok velike korporacije sele svoje akumulacije. 
  
Na kraju bićemo sretni što nije bilo velikoga rata,  
(u stvari, rat nije ni bio u planu),  
bila im je potrebna dimna zavjesa da sakrije kretanje kapitala. 
  
Refren: 
A da bi nama skrenuli pažnju, neke zemlje vrte na ražnju, 
dok velike korporacije sele svoje akumulacije. 
  
Hor proletera pjeva: 
Najebo je ko misliti proba, 
Najebo je ko misliti proba ... 

SREĆA 
  

TO JE SAMO ZAČIN,  

ISTINA, NAJJAČI I NAJLJEPŠI.  

  

A MI CIJELI ŽIVOT POKUŠAVAMO   

DA OD SREĆE NAPRAVIMO JELO. 

JA NE SUMNJAM U VIJESTI, 
        VEĆ U IZVORE KOJI IH EMITUJU 

PRIJE RATA SAM SLAVIO SVE PRAZNIKE, 
DRŽAVNE I VJERSKE , SVADBE, ROĐENDANE ...  
I ZAISTA UŽIVAO U TOME.    
 
AL´  NE SLAVIM IH VIŠE. 
 
POSLIJE RATA SLAVIM SVAKI DAN. 

Što je nekada boljelo, sada škakilja,  

i obratno, to se stalno smjenjuje,  

i u tom smjenjivanju prođe život. 

AKO ŽELIMO DA NAM BUDE BOLJE 
ILI ČAK DA NAM BUDE SKROZ DOBRO MORAMO ŽIVJETI U MIRU  

I MEĐUSOBNOM POVJERENJU SA SVIMA. 

  

TO JE JEDINI NAČIN DA BUDEMO U STANJU  

DA JEBEMO MAJKU SVAKOME  
KO NAM ŽELI NAPRAVITI OVO ŠTO IMAMO DANAS.  

52 51 



 

KAKO BANKA  

HVATA KLIJENTA? 
 
Baš kao mi ribu, goluba, miša ili bilo koju 
drugu životinju. 
  
Stavimo mamac koji je nama bezvrijedan,  
a životinje same dođu jer ne mogu da mu 
odole. 
  
I … eto kredita na trideset godina. 

03.2016 

IMPERIJA SE RAĐA 
  

Buđenje iz ružnog sna 
bezvoljnost, nezaposlenost, nerad … 
Ipak - zahvaljujući očaju - uspjeli smo da sjebemo sve!   
Sada nemamo više ništa, nad ponorom smo … 
  
Al’ gle! 
Nemamo ništa, a dobili vrijeme ... Šta sa vremenom? 
Imamo ga na pretek, čak ne znamo ni šta sa njim. 
Naše slobodno vrijeme. 
  
Svijet u nekoj žurbi, dok pada u krizu, nema više vremena. 
Stvaraju se uslovi za izvoz ... 
Neiscrpni resurs Balkana, slobodno vrijeme. 
  
Refren: 
Ko vlada vremenom - vlada prostorom   /2x 
  
Eto prilike, to je naša šansa, iskoristimo je. 
Budimo nova imperija - gospodari vremena. 
Dugo smo čekali, ali svijet nas napokon treba, mi smo genijalci. 
  
I uz roštilj spontano krenu pjesma: 
Nova imperija se rađa, a ključ života sad u našoj je ruci … la la la 

 ZBOG ŠNICLE SMO ZAKLALI KRAVU 

I još rekoše: Kad je dernek nek i hala gori ... i zaista bi tako! 



 

NEANDERTALAC JE ŠTITIO SAMO SVOJU DJECU,  

I NIJE BRINUO O DRUGOJ. 

  

INTELEKTUALAC ŠTITI SVU DJECU,  

ZNAJUĆI DA USPJEH VLASTITOG DJETETA ZAVISI  

OD OKOLINE U KOJOJ ĆE ŽIVJETI. 

UČENJE 
  

NIKAKAV PRITISAK, SVAĐA, UBJEĐIVANJE ... 

  

JEDINO UČENJE I NOVA SAZNANJA DRASTIČNO  

MIJENJAJU NAŠE STAVOVE KOJE SMO IMALI RANIJE. 

ON JE PREMA SVOJOJ GLAVI PRAVIO KAPU 

A TO ŠTO JE NAMA BILA VELIKA ... 

 

                            NIJE DO NJEGA 

Kao što je poznato, Andrić je dobitnik Nobelove 
nagrade za književnost.  Njegov rad je imao ogroman 
pozitivan uticaj na formiranje mnogih generacija u 
Jugoslaviji.  
  
Andrićev kvalitet djela je bio neosporan, ali gledano 
iz današnje perspektive, šta bi još moglo biti u 
pozadini te nagrade? 
  
Očigledno da je nagrada vremenom ispolitizovana. 
  
Moguće da je i sa Andrićem, pored nagrade za 
kvalitet njegovih djela, takođe bilo pokušaja 
korumpiranja jednog intelektualaca da pokrene jaku 
opoziciju u poslijeratnom periodu Jugoslavije? 
  
Novčani iznos nagrade je u to doba bio grandiozan, 
zasljepljujući…  i, većina bi i danas pristala … ali ne i 
Ivo Andrić.  
  
Novac nije potrošen na luksuzan život, i veličanje 
sopstvenoga lika, kako bi ga danas mnogi rado 
potrošili.  Potrošen je namjenski u svrhu edukacije 
mladih. 
  
Šta se sve desilo u međuvremenu, i zašto ovo uopšte 
pišem? 
  
Već više od tri decenije, imamo profesionalno 
raspirivanje mržnje, pohlepe, liječenje kompleksa,  
 

sakrivanje istine, kao i korištenje sopstvenih talenata, 
za upropaštavanje istinskih vrijednosti kojima treba 
dobro organizovano društvo da teži. 
  
Tako, novinari, pisci, kritičari, intelektualci …  nisu 
baš posvetili pažnju sopstvenom razvoju i razvoju 
svojih talenata, već su se oslonili na laku ili čak  
“eventualnu zaradu”, podilazeći i bezuslovno 
ispunjavajući naloge iz udaljenih centrala. 
  
A, da bi bio stvarno velik i vanvremenski, moraš biti 
zreo kao čovjek, mora biti morala, mora biti 
spremnosti neulaska u neke sumnjive anranžmane, 
mnoga odricanja… itd. 
  
Sad kad imamo sliku događaja zadnjih 30-ak i nešto 
više godina, lako je sagledati greške i otkloniti ih. 
  
Kroz medije, koji rade u interesu stranih kompanija, 
čini se  upravo suprotno - konstantno se pogoršava, 
ionako mučna i odvratna situacija,  držeći javnost u 
opijenom stanju na sekundu od haosa. 
  
Ono što mene fascinira kod Ive Andrića je njegova 
snaga da se odupre baš tim silama koje, danas sa 
lakoćom, korumpiraju i haraju po svijetu, i samim tim 
po Balkanu. 
  
Na kraju, svoje najveće djelo naš pisac nije napisao. 
  
On ga je uradio. 

NEZAOBILAZAN LIK KADA SE GOVORI O KNJIŽEVNOSTI NA BALKANU 

IVO ANDRIĆ 
I NJEGOVO GRANDIOZNO DJELO 

IZBORI I GLASANJE 
  

Obično je izlazak na izbore samo još jedno 

izbjegavanje revolucije, jer ako olovkom na izborima 

možemo promijeniti sistem sa kojim nismo zadovoljni, 

onda mi već živimo u najboljem sistemu. 

  

U protivnom, zaokruživanje olovkom je samo apaurin 

koji treba da umiri našu savjest ...  

  

Ko fol ... pokušali smo! 

 INAUGURACIJA 
  

SPIKER: 

  

Molimo konja da bude miran 

dok sjaše Kurta, a uzjaše Murta ! 

  
A KONJ OGUGLAO 

DOĆI ĆEMO DO PAMETI  

 
ALI ... TEK KAD SHVATIMO KAKVE SMO BUDALE ISPALI 

NIJE IZBORNA ŠUTNJA 
  

V E Ć  . . .  N E M A  S E  I Z B O R A  PA  Š U T I M O !  

TEST  
  
VOZAČ POREMEĆENOG UMA, VOZI AUTOBUS PUN PUTNIKA  
VELIKOM BRZINOM KA PROVALIJI. 
 
URADITI:  
 
A : ČEKATI DA VOZAČ ODE U PENZIJU ILI SAM NAPUSTI KOMPANIJU 
B : ČEKATI ČETIRI GODINE I BIRATI NOVOG VOZAČA 
C : PUTNICI SAMI MORAJU ZAMIJENITI VOZAČA I ZAUSTAVITI VOZILO 

 ko je pokidao žice 

GDJE GRIJEŠIMO ? 
 
Nešto mi ovdje ne štima ... Nikako da sam sebi objasnim?! 
 
Nijemci u dva svjetska rata pobili užasno mnogo ljudi,   
i sjebali haman, sve. 
 
Deset godina nakon drugog rata, dolazili su odmarati na 
Jadran i niko ih nije dirao, a mi smo bili sretni da možemo 
da radimo u Njemačkoj. 
 
Evo prođe trideset (30) godina od onog našeg rata, mnogo 
manjeg po obimu i stradanju, a svaki dan sve smo gori i 
gori jedni prema drugima ??? 

DJECO , 
M I  S M O  I M A L I  O S M I J E H   

Z A H VA L J U J U Ć I  N A Š I M  R O D I T E L J I M A ,   

A  V I  A KO  N E M AT E ,   

TO  J E  Z A H VA L J U J U Ć I  VA Š I M  !  

TRG UMJETNOSTI 
 
Ideja je da Umjetnička Akademija bude povezana 
mostom sa drugom stranom Miljacke cijelom širinom 
objekta u kome se nalazi. 
  
Mostom se dobija: 
- odavanje poštovanja zgradi, 
- prostor pogodan za prezentaciju radova studenata,  
- otvori na mostu ne sakrivaju rijeku, 
- direktno povezivanje sa Radićevom ulicom ... itd. 
 
Sarajevo je grad u kotlini u kome je nekako čudno 
izgubljen koncept trga, pa je ovaj most pokušaj da se 
počnu stvarati takvi prostori, koji su prijeko potrebni 
gradu za njegov dalji razvoj.  

U POREĐENJU SA ZAPADOM IMALA JE NERAZVI-
JENU PRIVREDU 
Van blokova, nesvrstana Jugoslavija je bila lim-
itirana u svom privrednom razvoju. Dozvoljavali 
su joj učešće na svjetskom tržištu tek toliko da 
povjerujemo u njihovu “iskrenost”, a sve preko 
toga, bilo je ometanje, ucjena, monopol i podva-
la. 
 
A, KAD SE VEĆ RASPALA, BILO JE TO KROZ 
KRVAV RAT. 
Koji rat nije bio krvav?  Koja vojska je fer i 
korektno porazila neku drugu vojsku?  I … koji rat 
je završen pravedno? Pa, najveće vojskovođe bi 
trebali biti oni koji su izbjegli ratove!  Ali mi ne 
učimo u školama o njima, jer istorija/ interes ih 
krije. 
 
UŽASNI ZLOČINI. 
Pravnicima je poznato - kad su ubice i žrtve 
bliske, da li rodbinski ili se dobro poznaju, dešav-
aju se najteži zločini.  
 
POKUŠAJI POMJERANJA GRANICA. 
Pohlepa je uvijek vezana za pomjeranje kamena 
međaša, pa granice popuštaju pred određenim 
interesima i kroz istoriju se mijenjaju. 
 
GENOCID. 
A … koja je to zemlja stvorena bez genocida? Bez 
ogromnih ljudskih žrtava? Bez pokušaja da se 
protivnička strana potpuno eliminiše. 
 
MI SMO PROSTOR IZMEĐU BLOKOVA, IMPERIJA, 

KONTINENATA, RAZLIČTIH INTERESA … 
U sve ovo, konstantno nas uvode provjerenom 
metodom “korumpiranja”, a rezultat su lažno in-
formisanje od strane pojedinih poznatih novina-
ra, pisaca, umjetnika, sportista, privrednika, 
političara, mahom od posrnulih osoba. 
 
I svi oni, rado i redovno troše svoje talente za 
stvaranje konfuzije u glavama onih koji im vjeruju 
- jer to ih održava, a za to su i plaćeni. 
 
Takav rad ih čini aktuelnim, primamljivim i pouz-
danim za sve one koji, negdje iz daleka preko njih, 
pripremaju teren za ostvarivanje svojih interesa. 
 
Svi koji učestvuju u ovoj odvratnoj igri potpuno 
su svjesni šta im kao ljudskim bićima nedostaje. 
Izbjegavaju čak i pričati o tome, mada su svjesni 
da je to jedna od glavnih karakteristika koja ih 
odvaja od jednoćelijskih organizama. 
 
Čak i na suprotnim stranama oni trebaju jedni 
druge, jer tom svojom vezom produžavaju svoje 
živote. 
 
Komponenta koja nedostaje svima koji učestvuju 
u kreiranju i održavanju haosa je – MORAL.  
 
To je ujedno i jedini prirodni antibiotik koji može 
društvo dovesti do izlječenja. 
 
To je veoma jednostavno potvrditi, jer kad se 
ubaci MORAL ništa od svega gore navedenog  
ne funkcioniše. 

KAŽU, JOŠ U SAMOM POČETKU JE BILA 
OSUĐENA NA PROPAST. 
Nakon svega - previše se danas Jugoslavija spo-
minje, da bi mogli reći da više ne postoji. 
Možda je njen život mnogo duži nego što mi 
možemo da shvatimo i prihvatimo. Možda sve 
ovo prolazimo na putu za kvalitetniju, dužu i 
humaniju zajednicu. 
 
KAŽU, TO JE BILA VJEŠTAČKA TVOREVINA. 
Pa – nijedna država nije prirodna tvorevina. 
Ujedinjena Evropa je takođe vjestačka, pa lo-
mimo noge da se uguramo. 
 
KAŽU, BILA JE TAMNICA NARODA. 
Čitav svijet je tamnica naroda ograđenih bod-
ljikavim žicama nečijih interesa. 
 
STVORILE JE VELIKE SILE, ENGLESKA,  
RUSIJA …   
Roditelji naprave dijete koje se razvija i osa-
mostaljuje.  Dakle, imali smo vremena stati na 
sopstvene noge. 
A zašto nismo? 
 
NAZIVAJU JE EX YU, REGION, BALKAN, JUGO-
ISTOČNA EVROPA… 

Niti jedan od naziva nije pogrešan, niti je opa-
san niti uvredljiv. 
 
DANAS, EVROPU POREDE SA JUGOSLAVIJOM 
KAO NEMOGUĆOM MISIJOM. 
Jugoslavija je razbijena kao primjer mogućeg 
drugačijeg življenja od ovog kojeg su zamislile 
elite. Čak je ideja Ujedinjene Evrope isprljana 
interesima tog uskog kruga “uspješnih” ljudi.  
Evropljani su izmanipulirani jer jedinstvo 
Evrope se namjerava koristiti za vojni obračun 
sa geopolitičkim protivnicima. 
 
UJEDINJENJEM SE GUBE NACIONALNA 
OBILJEŽJA, RAZLIČITOSTI RELIGIJA I NARODA I 
MJEŠAJU SE RASE. 
Našim izlaskom iz pećine počela je globalizaci-
ja, internacionalizacija, ujedinjenje svijeta, ili 
kako god neko želi da to nazove, tako da 
nacionalno, religijsko, rasno … od samog počet-
ka gube na značaju, jer evolucija razvija nešto 
novo, ali i prirodnije. 
 
Svaka manipulacija i zloupotreba tog prirodnog 
procesa zbog materijalnih interesa uvijek je bila 
užasno bolna za sve nas. 

IN  MEMO RIAM  
 

JUGOSLAVIJA NIJE BILA MOGUĆA 
I L I  J E  M I  N I S M O  P R E P O Z N A L I  K A O  N E Š TO  M O G U Ć E  !  

TAKO JE GOVORIO ON 
 

Jugoslavija  ne može biti prodana. 
Svako ko pokuša prodati Jugoslaviju ostaće bez novca i 
bez Jugoslavije! 

ISTA MAJKA, A RAZLIČITI OČEVI ILI OBRNUTO 
           ...  NISAM SIGURAN 

POEMA 

PUNA PROBLEMA 
 

Godinama nas pripremaju 
Finansiraju labilne i pohlepne 
Ubijede nas da se mrzimo 
Podijele nam oružje 
Insceniraju sukob 
I mi predano radimo dok nas ne zaustave ... 
 
A kada nas zaustave, ne pamtimo ko nas sjeba, 
Već pamtimo gdje smo stali. 
 
Ova pjesma puna muke, puna krvi  
Bez refrena i bez rime  
Ponavlja se dok ne skontamo  
Ili dok nas skroz ne nestane! 

NA KR IL IMA 
LETARGIJE  
 

Idemo ka boljem, tako kažu. 
Vjerujmo im i nabacimo osmijeh.   
Nemojmo misliti, jer misao stvara ideju, 
a ideja nas tjera na akciju. 
 
Bolje da naše probleme drugi rješavaju. 
 
Uživajmo, a stvari će se same riješti. 
Srfajmo na valovima sudbine. 
Budimo što češće duhom odsutni. 
 
Kada mogu fakiri mirno ležati na ekserima  
što mi ne bismo mogli na našoj savjesti. 

KADA STANE RIJEČ U GRLU ... 
 

NE OKREĆI SE SINE 
 
Dok smo mi okretali guzove ka Zapadu  
nadajući se da ćemo mu se svidjeti  
i da će nas vjenčati,  
uletio nam je u usta sa Istoka. 
 
Tako začepljenih usta, ostali smo bez riječi,  
da objasnimo i sebi i drugima  
šta nam se to desilo ... 

ZAŠTO P IŠEM? 
 

Iz očaja,  
jer ne mogu da vjerujem, niti da shvatim  
šta sve radimo jedni drugima. 
 
Pokušavam da probleme pokažem iz nekog drugog 
ugla koji uopšte ne izaziva konflikt. 
 
Možda izgleda kao da sam skroz otišao, 
Da ne vidim dobro, možda haluciniram, 
možda ne uspijevam, ali evo ... ja nastavljam. 

Jugoslavija je imala 12 miliona 
stanovnika nakon drugog svjetskog rata, 
a prije nego što se raspala 24 miliona. 
Hej ... uduplala se! 
 
Nakon fizičkog raspada Jugoslavije (jer 
kao ideja, kod nekih ljudi još živi, i može 
živjeti mnogo, mnogo duže), ista ta 
teritorija gubi stanovnike, i mladi 
masovno odlaze. 
 
Bijela kuga, zbog nenormalnih uslova 
života, uzima maha, tako da se broj 
stanovnika smanjuje, a alarmantno je 
mali broj radno sposobnih. 
 
Mnogi intelektualci još uvijek ovo rasulo 
zovu demokratijom, a staro stanje 
progresa nazivaju komunizmom, 
fašizmom, diktaturom, itd. 
 
Ono što čudi normalnog čovjeka je da 
niko od protivnika, dežurnih mrzitelja, 
rušitelja i kritičara tog starog sistema 

nije vratio diplomu, odbio da prima 
penziju, položaj ili popularnost koju je 
stekao u tim “groznim” vremenima. 
 
Ne, niko se nije na taj način ogradio. 
 
A, taj sistem je stvorio i njih i sve što 
imaju, ali očigledno nisu dorasli takvom 
razmišljanju. 
 
Bili su nagrađeni da odrade posao 
rušenja, a zaslijepljeni sopstvenim 
uspjehom, zaboravili su čak i na svoju 
djecu i njihove generacije. 
 
Jednostavno - nisu znali napraviti bolje. 
 
Na kraju, to je tip ljudi koji vide samo 
sebe i svojih pet minuta, ne pitajući za 
cijenu. 
 
Često imaju našu podršku koju im 
iskazujemo ćutanjem, da li zbog prisile, 
ili našeg zamora!? 

YU 

BLUES  U WC duru 
 

Sjećam se, kao klinac, kada sam tek dobio gitaru, nisam se 
odvajao od nje.  Čak sam je par puta nosio i u WC!? Smijali 
su mi se, ali … 
 
Danas, dok završavam ovu knjigu, koja je skroz pozitivna, a 
nastala u ovom velikom sranju, sjetih se tog sviranja u 
mladosti. 
 
WC je imao drugu namjenu, ipak, bilo je nešto malo akus-
tike u njemu, kroz prozor su ujutro ulazili sunčevi zraci … 
Vjerovatno sam mislio da je vrijeme, tako sa gitarom, po-
trošeno nekako korisnije. 
 
Već više godina svijet je pun ograničenja kroz koja svi zajed-
no prolazimo, no ipak sam uspio napisati knjigu. 
 
Tada sam shvatio da bez obzira u kakvim smo govnima, 
možemo, u stvari moramo biti kreativni – SVE JE DO NAS. 
 
Miris ovoga teksta poklanjam muhama, a naravoučenje je 
podrška svim slobodnim i kreativnim ljudima koji su 
razumjeli ovaj tekst. 

 B ITKA NA NERETVI  

UMJETNIČKI DOJAM PRELASKA PREKO NERETVE 

Poznati web pretraživač je presreo neke 
emailove i dojavilo EVROPI da lokalno 
stanovništvo namjerava da pošumi neke goleti 
oko rijeke Neretve. 
  
U jeku globalnih šumskih požara i topljenja 
snijega, a pogotovo leda, to je bio nož u leđa  
pokretu DAVOS sa sjedištem do vozača. 
  
Poveća grupa lokalnih proizvođača okupljena 
oko ideje ORGANIK (Priroda je zdravlje), kao i 
„Mladih gorana“ poznate kao „Nedamo naše 
šume“, potpuno je opkoljena. Inostrane 
humanitarne brigade „Neo-sjekači šuma“ sa 
savremenim motornim pilama,  i elitnim 
jedinicama  „Vatreni dronovi“ i „Šumski požari“,  
sastavljene od probranih botova, ali i domaćih 
fact-checker-a, stežu obruč. 
  
U obruču su još i pobunjene paravojne jedinice 
„Krave prde“ i „Sloboda CO2-u“,  koje zajedno 
sa lokalnim stanovništvom u zbjegu, pružaju 
žilavi otpor najmodernijoj  „Genetski 
usavršenoj armiji“. 
  
Društvena mreža TERTVI poziva na predaju, 
FEJSI je već počeo sa masovnim gašenjima 
računa, dok ogromna video društvena mreža 
cenzurira sve video zapise sa terena.   
  
Počela je totalna medijska blokada, i 

definitivno akcija „Pošumljavanje 43“ je 
osujećena. 
  
Vrhovni komandant „Pošumljavanje 43“ hladno 
bira jedinu copyright-om nezaštićenu ideju, i 
naređuje da se brzo sruši most koji je bio jedina 
šansa za spas. Iste sekunde eksplozija, i most je 
srušen! Gotovo. 
  
Svi plaču. 
Pobunjenici od straha kud će sad, a Inostrane 
brigade od sreće, slave pobjedu. 
  
Mediji već javljaju o velikoj pobjedi, a 
Internacionalne brigade masovno vješaju 
selfije sa Neretve, dok im iz matičnih zemalja 
stiže podrška u milionima lajkova.  
  
Reklame uzimaju nazad svoj medijski prostor, 
sukobi su prošlost. Nova udarna vijest:  Poznata 
glumica operisala hemeroide! 
  
Čovječanstvo je u nevjerici, zar je morala baš 
sada kada je najgore iza nas?  
  
I ... Neretva polako pada u zaborav.   
  
U međuvremenu, pobunjenici noću tiho 
prelaze Neretvu preko improvizovanog mosta, i 
odlaze na teritoriju koja nije pokrivena internet 
mrežom.  Od tada im se gubi svaki trag. 

I S TO K   Z A PA D   S J E V E R   J U G  
 

SAMOORGANIZOVANJE 
 
Osvajači,  zainteresovani za neku državu ili teritoriju, žele da ljudi koji tu žive, 
budu što jeftiniji. 
 
Dobar čovjek, dobra porodica, dobar sportista, naučnik, radnik samo 
smetaju.  Tradicionalno, glavni adut osvajača na svim terenima je domaći 
izdajnik.   
 
Zahvaljujući toj moralnoj kategoriji ljudi, svi će biti povaljeni.  
Od tog konstantnog natezanja raste stomak.  Tako se rađaju samo problemi, 
za koje niko ne priznaje očinstvo. 
 
Osvajači uvijek finansiraju različitosti, jer lako sprovode taktiku -  zavadi pa 
vladaj.   
 
Jedino čega se oni boje je samoorganizovanje, jer ono insistira na 
sličnostima, pomirenjima i naravno - zajedničkim interesima.  
 

Nekada je komunizam bio bauk, novi bauk je samoorganizovanje. 

A AKO NE ... 

Vaši narodi nikada nisu bili u težoj 
situaciji nego danas. 
  
Budućnost je potpuno neizvjesna. 
Nestajemo svi zajedno. 
  
Prije drugog svjetskog rata, za vrijeme tog 
rata, a i nakon njega, bar nekome od gore 
navedenih je bilo bolje nego drugima. 
  
Vrijeme nas je sve pregazilo, i narodi za 
koje se borite, užasno pate već 
decenijama. 
  
Mi smo divna kombinacija, i jedino 
pomirenje nas može učiniti dovoljno 
jakim da opstanemo.   
  
Neko uvijek ima interes da smo stalno 
suprotstavljeni ...?  
 
Svijet ide ka ujedinjenju nekim svojim 

prirodnim procesima, a ne brzinom i 
silom kojom nas žele izgurati iz 
budućnosti. 
  
Mi smo kroz istoriju bili veoma važni, jer 
se dosta toga lomilo baš na našem 
prostoru. 
  
Otvorimo oči, budućnost je divna i ima 
mjesta za sve nas. 
  
Možemo ići dalje, ali jedino kao prijatelji. 
 
Kada budemo važni sami sebi, bićemo i 
drugima. 
  
Mi smo prsti jedne šake, a dlan je naša 
teritorija koja nas veže. 
 
Svi smo  potrebni i veoma važni ! 
  
Istorija nam to uporno govori. 

D R A G I  Č E T N I C I ,  U S TA Š E ,  PA R T I Z A N I   
I  S V I  O S TA L I  S U P R OT S TAV L J E N I   

N A  P R O S TO R U  J U G O S L AV I J E  

POSLJEDNJI  POZIV  



 

UMJESTO  DA SE 

 

 

MI SE    

PORUKA 

NEZAINTERESOVANIMA 
 

Nemojte se ljutiti  
ako nas neko probudi bombardovanjem. 
 
Možda nismo shvatili ozbiljno,  
možda nije namjerno,  
a možda je obična greška ??? 

Više bi se ljudi, ali i medija skupilo da sam pao sa drveta  
dok sam pravio instalaciju, nego što je došlo da je vide. 

INSTALACIJA  2005 

GRANE PRIVREDE  
USPJEŠNO IGNORISAN 

S VA Š TA  S M O  M I  P R O Š L I  

I SKRENOST  
Zadnjih 30-ak godina smo 
pokušavali sa Amerikom i Zapad-
nom alijansom … i kao što vidimo 
- ne ide. 
 
Ranije smo probali i sa Rusijom, 
pa nešto nije išlo baš najbolje. 
 
Kroz istoriju bili smo sa Italijom, 
Francuskom, Turskom, Eng-
leskom, Njemačkom … i uvijek is-
to - ne ide. 
 
Svaki put bi to bilo nešto na 
brzinu, obavezno na našu štetu, 
nasilno i u interesu većih i jačih, a 
unutar nas, izdaja vlastitih in-
teresa.   
 
Mi radimo hronično nepromi -

šljeno, a pravdamo se kako nismo 
smjeli, nismo znali, nismo imali 
vremena, moralo se ... 
 

I tako, pomislih, a šta ako 
uradimo nešto novo, drugačije, 
nešto što vjerovatno nikad nismo 
probali. 
 

Kako bi bilo da prvo malo razmis-
limo, pa da onda nešto odlučimo, 
i da se na osnovu toga dogo-
vorimo.   
 

Da damo riječ da ćemo tako raditi 
sljedećih 50 – 100 godina, da se 
toga iskreno pridržavamo, a na-
kon tog perioda ćemo odlučiti šta 
dalje. 
 

… Možda baš to upali!!!  

NEKADA 

TUĐE NEĆEMO  -  SVOJE NE DAMO 

 

 

DANAS 

TUĐEM SE NADAMO  -  SVOJE SJEBALI 

S VREMENA NA VRIJEME 
 

Naša prelijepa Planeta liči na plantažu budala  
na kojoj se normalni ljudi tretiraju kao da su korov. 

A, GDJE SMO DANAS ? 
 

MA ... IMA HOMO NA SVAKOM KORAKU, 
AL’ DOK NAIĐEŠ NA SAPIENS ... IH HI HIII 

108 107 
03.2004 



 

OSJEĆAM SE KRIVIM 
 

NE BJEŽE DJECA SA BALKANA ZBOG POLITIČKIH PARTIJA, 
RATA, EKONOMIJE BEZ VIZIJE I BEZNAĐA ... 
 
BJEŽE OD NAS, RODITELJA, JER NIŠTA NISMO UČINILI DA 
SE USPOSTAVI JEDNA OZBILJNA DRŽAVA. 

POEMA O VIRUSU 

BEZNAĐE 19  
 
Galerije zatvorene za umjetnost 
Bolnice za bolesnike 
Zatvori za kriminalce 
Tvornice za radnike 
Ulice za šetače 
Sudovi za pravdu 
 
A glave ... 
Zatvorene za razmišljanje. 

SAMO NEK  ̀NE  PUCA 
 

Nekada se osvajalo vojskom 
Danas sa zdravstvenim sistemom 
 
Nekada smo ginuli u bitkama 
Danas smo u redu zasukanih rukava 
 
Nekada smo se borili u ilegali 
Danas lajkamo sa kauča 
 
Nekada smo mislili 
Danas drugi misle za nas 
 
Nekada smo govorili da su drugi krivi 
Danas je jasno - sami smo krivi 
 

 

VUK SIT, ČOBAN KORUMPIRAN 

A OVCE ... 

. . .  M A  KO  J E B E  O V C E  

KAKO JA VIDIM  

BUDUĆNOST  
 
Svijetom vladaju oni koji ga prave prema sebi,  
a to rade po sistemu - zavadi pa vladaj. 
Oni se ne svađaju, niti ih mi možemo posvađati, 
jer znaju da zajedno uspijevaju, a podijeljeni 
padaju. 
 
Razmišljam, da mi pružimo ruke jedni drugima, 
bez obzira kako smo se ponašali u prošlosti, a da 
nam saznanja koja smo stekli tim lošim odnosima, 
pomognu u stvaranju trajnih moralnih vrijednosti, 
koje će nam obezbijediti mir. 
 
Samo tako ćemo se početi uzdizati, i biti u stanju 
da učestvujemo u kreiranju jednog boljeg, 
zajedničkog svijeta. 

NAZIRE SE 

SVJETLO 

NAZIRE SE 

SVJETLO 

Kada ignorišemo kreativnost budi se besmisao  
i sa lakoćom formira sužene horizonte. 
To kreativnog čovjeka tjera u pećinu. 
 
Novac pravi lažne trendove,  
i pretvara ih u filozofiju života  
koja usporava milione mladih u njihovom razvoju,  
praveći od njih izgubljene pojedince. 
To čovjeka u pećini tjera da misli. 
 
Čovjek mislima budi kreativnost, 
i na sva pitanja koja ga plaše,  
umjetnost mu daje odgovore.  
I, čovjek počinje da crta na zidovima. 
 
Smisao tih crteža tjera ga u pokret, 
i da bi ih pretvorio u djela,  čovjek izlazi iz pećine. 

A,  NEKADA 
 
S VA K A  K A P  J E  D O B R O  D O Š L A  . . .  
S A M O  D A  P R E L I J E  Č A Š U  !  

EROTSK I  DOGA ĐAJ  

T I TANIK  
 
Jedne tmurne noći Titanik se ponovo približavao mjestu 
potonuća. Ovoga puta, i putnici i muzika, svi su na palubi, i 
gledaju kako prilaze santi leda.   
 
Čudno ...  sve im je jasno, a ne reaguju.   
Obamrli, a mozak im stao.  Očigledno, nije teorija zavjere. 
 
Ali, gle čuda ... santa leda se smanjuje velikom brzinom.   
Nestaje u okeanu!  
 
Ovo je Globalno zagrijavanje, uzviknu neko u masi. 
Putnici sretni, spašeni po ko zna koji put, grle se i ljube. 
 
Kapetan broda na komandnom mostu, onako zgodan, 
raščupan, raskopčane košulje, oznojen i lagano zadihan, poljubi 
prelijepu putnicu, koja se valjda od straha privila uz njega. 
 
Okrenu se ka putnicima na palubi, i sa osmijehom na licu, 
teatralno izgovori staru latinsku erotsku izreku: 
 

Sve je dobro kad se dobro svrši.  

I L I  -  I L I  
 

U DESTRUKTIVNOM SISTEMU BUDALE VIDE SVOJU PREDNOST, 
DOK SVI OSTALI VIDE ŠANSU U JEDNOM KONSTRUKTIVNOM. 
 
AKO VJERUJEŠ DA SI BUDALA, UŽIVAJ U SVOM SISTEMU, 
A AKO MISLIŠ DA NISI, KREIRAJ JEDAN DRUGAČIJI, 
 
JER, OD SVAĐE NEMA NIŠTA.  

KROZ USKE MOŽDANE KANALE  

TEŠKO  PROLAZE  VELIKE  IDEJE 

RECEPT ZA DUGOVJEČNOST 

 

Najduže živi zec koji zna  

da nije svaka mrkva presudna za život! 

  NIJE MI JASNO 

ŠTO SE BUNE PALESTINCI 
  

NAMA SVIMA SU OTETE DOMOVINE 
I EVO SVI ŠUTIMO 

Ja sam živio i školovao se zajedno sa djecom 
čiji su roditelji bili na svim stranama u drugom 
svjetskom ratu, i nikada nam to nije smetalo.  
 
Čak nisam ni znao ko je na kojoj strani bio. 
Tada je bilo zabranjeno prozivati druge po tom 
osnovu.    
 
Bio je mir, gradila se zemlja poslije rata, i 
trebalo je jedinstvo. 
 
Mediji su tada podržavali pozitivno 
razmišljanje. Radili su potpuno suprotno od 
svega što danas rade. 
 
Zapad nas je kritikovao, osporavajući sve što je 
mogao, jer nismo bili kao oni, demokratsko 
društvo.   
 
Nismo bili sa njima u Koreji, Vijetnamu, na 
Bliskom Istoku, Južnoj Americi, Africi ...  
 
Čak smo ih kritikovali za te izlete. 
 
Eto, napokon postali smo demokratsko 
društvo, i davimo se u nametnutoj „slobodi”, a 
oni nam lajkuju, u vidu palca ili nekog drugog 
prsta kao podršku.   
 
Uz njihovu asistenciju, osvježavamo rane da 
slučajno ne zarastu , i betoniramo sve pore 

društva da slučajno negdje mlada trava ne bi 
niknula ... 
 
Uporno optužujemo jedni druge za sve i 
svašta, i tako uzgajamo jedan intiman način 
demokratije - konstantno jebajući majku jedni 
drugima. 
 
I onda se čudimo šta se dešava, nije nam 
dobro, bježimo, ništa nam ne ide, svi nas 
mrze, propadamo ... 
 
A u stvari, Zapad nam prodaje sjeme iz koga 
ništa ne može niknuti. 
 
Uz sve to, trideset godina korupcija uništava 
sve što su stvorili naši roditelji. 
 
Bez obzira na kojoj su strani bili u onom 
velikom svjetskom ratu, ipak su sve stvorili 
zajedno!  Dal` govorim istinu? 
 
Red je došao na prirodna bogatstva i samu 
zemlju po kojoj hodamo! 
 
I sada, logično pitanje - ako sve izgubimo, na 
čemu ćemo stajati da bi se mogli nastaviti 
svađati za njihove interese? 
 
Posvađani, svima smo dobro došli, jer smo 
jeftini. 

IMAJU NAS U VIDU KO TROFEJ NA ZIDU 

MIROVNA PORUKA 
 

NA OVOJ PLANETI SVI RATOVI SU ISTI, 

SAMO MI STALNO MIJENJAMO STRANE,  

PA NAM SE ČINI DA JE SVAKI RAT DRUGAČIJI. 

 

NAMA JEDINO PREOSTAJE DA PAZIMO JEDNI DRUGE  

I ODBACIMO SVE ŠTO NAS RAZDVAJA. 

 

BUDIMO PAMETNI JER KADA OVO SVE PROĐE 

ŽIVJEČEMO PONOVO ZAJEDNO  

JOŠ DUGO, DUGO VREMENA 

NA OVOJ NAŠOJ PREDIVNOJ PLANETI. 

Bez obzira na kojoj smo strani 

razmislimo ko je gori ? 

Ovi što nas brane  

ili ovi što nas napadaju ??? 

VAŽNO JE DA SU JEDRA PUNA,   
A GDJE PLOVIMO ?... NIJE VAŽNO 

Ja sam rođen i odrastao u Jugoslaviji. Naravno, samim tim se osjećam kao dio 
priče koju je ona ispričala. Danas je to sramota reći, al ja sam bio sretan i pon-
osan na nju.  
 
Politički stav Jugoslavije za sve sukobe u svijetu je bio slobodarski i po mom 
skromnom mišljenju korektan. Osuđivane su sve agresije i bilo kakvo nasilje u 
svjetu. Takav stav je vjerovatno doprinjeo ugledu koji je Jugoslaviju činio 
specifičnom.  
 
Nešto se u međuvremenu promijenilo i na terenu bivše ali i u cijelom svijetu. 
Sve se zamutilo, tako da mi lako krijemo svoje stavove. Održavamo tu 
zamučenu vodu jer, u bistroj se sve vidi.  
 
Pretrpani informacijama izgubili smo sposobnost praćenja tanke linije koja 
krivuda između istine i laži, tako da mnogo toga što se dešava danas: Ukraina, 
Palestina, dešava se i deševalo se i u mnogim drugim zemljama, al nismo bili 
ovako žestoki i podijeljeni.  
 
Očigledno kroz informacije koje dobijamo neko upravlja našim emocijama , 
tako da je naše ponašanje za nekoga veoma profitabilno?  

Kako možemo kritikovati druge, osuđivati i tražiti pravdu, kada sami sebi 
to isto nismo u stanju organizovati.  
 
A, ako već hočemo, šta smo to učinili da se u Ukraini, Palestini ili bilo 
gdje drugo zlo ne desi. Gdje smo bili ranije, mnogo, mnogo ranije?  
 
U trendu glasnog dodvoravanja nekoj strani, gubimo orijentaciju a time 
i svoj stav.  
 
Sve ovo liči na priču “Aska i vuk” …. jer ako se velikima svidimo “možda” 
nas neće pojesti.  
 
Naš stav prema zločinu se mijenja u zavisnosti od kretanja kapitala, 
ličnog interesa, prodaje resursa, nekih čudnih biznisa, različitih geopoli-
tickih interesa, blokova itd.  
 
A gdje smo mi u svemu ovome?  
 
Evo, posljednjih 40 (10+30) godina nismo u stanju sebi postaviti dijagno-
zu i imati zdrav stav prema svojim problemima, a upuštamo se u svađu 
oko Ukraine, Palestine, Rusije, Amerike ...  
 
Svoje talente trošimo da onesposobimo jedni druge, a na kraju i sami 
sebe. Ćutanjem dajemo otvorenu podršku svima koji odlučuju o našim 
životima. 

STRPITE SE  
 

TEŠKA VREMENA  

SU POSLJEDNJI TEST  

KOJI MORAMO PROĆI  

DA BISMO ŽIVJELI U  

BOLJIM VREMENIMA 

ODMAKNITE  SE  OD MEDIJA 

UVUĆI  ĆE VAS U  SUKOB ! ! !  

B IOGRAFIJA 
JEDNOG LOPOVA 

 
KRAO SAM GODINE OD UMORNE STAROSTI  
JER NJOJ SU SAMO SMETALE. 
   
DAVAO SAM IH MAŠTOVITOJ MLADOSTI  
KOJA JE U NJIMA ZAISTA ZNALA UŽIVATI. 

GRAD U KOTLINI 

BOSANSKI /HRVATSKI/SRPSKI 

PRIJE ILI POSLIJE 

BOSANSKI /HRVATSKI/SRPSKI 

CONNEXION 

BOSANSKI /HRVATSKI/SRPSKI 

ENGLESKI 

NOĆNI ČUVAR 

BOSANSKI /HRVATSKI/SRPSKI 

KUKU - RIKU 

BOSANSKI /HRVATSKI/SRPSKI 

ENGLESKI 

DRAGANOVA BARKA 

BOSANSKI /HRVATSKI/SRPSKI 

ENGLESKI 

NIŠTA NISĆIM 

GLOBALNO 

NIŠTA NISĆIM 

LOKALNO 

 

LOGIKA JEDNOG BOLESNOG ODNOSA 

SA RATOM SU NAS NAVLAŽILI DA NAM LAKŠE UĐU  

A ODNOS ĆE TRAJATI DOK GOD TRPIMO 


